
Umsögn 
Tilv. UX.1022(P) 
 

Rangárþing ytra 

Suðurlandsvegi 1-3, 850 Hellu 

sent í skipulagsgáttina  

Selfossi, 1. desember 2025 

Efni: Tunguvirkjun, aðalskipulagsbreyting. Lýsing, mnr. 1516/2025 

Óskað var eftir umsögn stofnunarinnar. Frestur er til 1. desember 2025. Undirritaður hefur kynnt sér 

málið. Land og skógur tók í árssbyrjun 2024 við hlutverki Skógræktarinnar og Landgræðslunnar. 

Umsögnin er byggð á lögum um landgræðslu nr. 155/2018 og lögum um skóga og skógrækt 

nr. 33/2019.  

 

Stofnunin gerir engar efnislegar athugasemdir við málið á þessi stigi. 

 

- Að því sögðu, telur undirritaður rétt að benda á að lýsingin mætti vera betur unnin hvað varðar 

uppsetningu og skýrleika. Sem dæmi má nefna að hvergi kemur fram hvar það svæði er nákvæmlega 

og hversu stórt það er, sem breyta á í iðnaðarsvæði, sem lýsingin snýst þó um. Ekki fylgir heldur nein 

undirskrift á kortum eða myndum, og þau eru heldur ekki númeruð eða auðkennd á neinn hátt. Á 

korti á bls. 7 (kafla 3.1.), sem skilja má sem svo að rauður sporöskjulaga hringur sé dreginn um 

svæðið sem um ræðir (þó að óljóst sé hversu stórt það er), er hringurinn dreginn mjög augljóslega 

um Stokkalæk, sem er allmiklu norðar/utar en framkvæmdasvæðið – sem af texta lýsingarinnar má 

dæma að sé í Keldnalæk og Fiská. Hugsanlega eru fleiri atriði sem benda má á. 

Mjög æskilegt væri að skýrsluhöfundar vönduðu betur til verka á síðari stigum þessa máls. 

 

Undirritaður veitir nánari upplýsingar sé þess óskað, 

bestu kveðjur, f.h. Lands og skógar,  

 

 

Páll Sigurðsson, skipulagsfulltrúi 

pall.sigurdsson@landogskogur.is 

Austurvegi 3, 800 Selfossi, gsm. 570-5550 

